
Pesh Lafz
Assalamo alaikum war ahmatuLLAHi wabarakatuh,

Kutub beeni aur mutala’ ka shoug gomo ki taragqgi main intihai eham
kirdaar ada karta hay. Aqwaame aalam main jis andaaz say ye shouq apni
jaga bana chuka hay, is aetaybaar say hamari goum ko abhi bohat mehnat
karna hay. Albatta ye baat arz karna bhi nihayat zaroori hay kay is silsilay
main mukhtalif idaaro nay kaam shuroo kardiya hay. “Gohar e Hikmat”
kay naam say targheeb e mutalia’ ka ye silsila 2011 say jari hay, aisi hi aik
choti si koshish hay takay goum main shouq e mutalia’ ujagar kiya jaay.

Green Island Youth Forum ki khuwahish hay kay bachoo aur nojawano
main shouge e mutalia’ ko farogh dainay kay liay apni saiee wa koshish ki
jaay. Is silsilay ko agay bar’hatay howay is baar bhi is kitabchay kay liay
mawaad kitab “Wazifat ul Anaam Fi Zaman e Gaibat e Imam” (yanay
Gaibat e imam Zamana (ajtf) may logo ki zimaydari) kay dosraty hissay
say liya gaya hay. Jis kay musannif, AyatuLLAH Al-Hajj Miraza Taqi Al-
Mosavi Al-Isfahani hain. Is kitaab main moallif nay nihayat umdaqi say as
dour e gaibat may Imam Zamana (ajtf) say muta’lag momineen ko unkay
wazaaif bayan farmain haain.

Mutalia’ay main ghor talabi kay unsur ko baaqi rakhnay kay liay har
addition ki tara is bar bhi moqarrarah tareekh par mukhtasar kitabchey ki
sorat may kuch sawalat diay jain gay, takay unkay imtihan kay zairay
mutaliy ki sanjeedgi aur gor talabi ko jancha ja sakay.

Kamsin nojawano kay shouq ko dekhtay howay kam az kam 12 saal ki umr
tak kay larko aur larkio ko is program main shamooliat ka ehal garar diya
gaya hay aur sath hi sath ziada say ziada umr ki had hata kar har umr kay
mard o khawateen ko is program main shirkat ki dawat di gaee hay.

Baradaraane anjumand gqibla Maulana Syed Hashim Abbas Zaidi aur
Maulana Qamar Ali Lilani sahibaan ka nihayat hi shukar guzaar hon kay
jinhoo nay na sirf is project ko mukammal tor par sambhala balkay
nihayat hi khoobsoorti aur nafasat kay sath is mushkil kaam ko payae
takmeel tak pohunchaya.

(8]




Khudawande muta’aal say dua go hon kay wo inki taufeegaat main izaafa
farmaey aur ham sab ko naasiraane Imam (as) main shamil farmaey.

Was-Slaam

Maulana Ghulam Raza Roohani

(9]

Mugaddama

Tamam hamd us ALLAH ke liay hay jo Al-Aalameen ka Rabb hay aur
durood-o-salam ho Khatam-ul-Ambiya, tamam makhloogat mein sab se
behtar Hazrat Muhammad (saww) aur un ke Ma’soom Ahlay Bait (as) par,
bil-khusoos hamare Imam-e-Zamana Khatam-ul-Aosiya (atfs) par, ALLAH
ki laanat ho un ke dushmano aur zalimo par gayamat ke din tak.

Amma baad, Gunahon aur aarzuoon ke samandar mein gharq,
Muhammad Taqi bin Abdul Razzaq al-Musavi Al-Isfahani — ALLAH Ta’ala
in dono (baap aur bete) par reham farmaye — apne ieemani bhaiyoon se
arz karta hay:

Ye kitab "Wazeefat-ul-Anaam fi zaman-e-ghaibat-ul-lmam" ka doosra
hissa hay, jis mein may nay un aamaal ko jama kia hay jin par zamaana-e-
ghaibat-e-Imam-ul-Asr, yani Hazrat Hujjat bin Al-Hasan Al-Askari (atfs) ke
dour mein ahl-e-ieeman ko hamesha ke sath amal-paira hona chahiay aur
unhain apni amali zindagi ka dastoor banana chahiay. May nay ab tak
mo’tabar Imamiya kutub se jo kuch jama kia hay wo pachaas(50) se
ziaada umoor par mushtamil hay. Pehlay hissay mein may nay pachhees
(25) wazaaif zikr kiay aur bagi ko ALLAH Jalla Jala-lahu ki taufeeq se is
hisse mein bayan kar raha hoon.

[10]




Chhabeeswan wazifa: Ullama-e-deen ka apne
ilm ko zahir karna aur jahilon ki rehnumai karna

Ulama par lazim hay ke wo apne ilm ko zahir karain, jaahilon ko rah-e-
hidayat dikhayain aur mukhalifeen ke shubhat ka jawab de kar unhein
gumrahi se ba chayein aur agar wo kisi fitne mein par jaain to unhain
nijaat dilaain, bil-khusoos is daur main ke jab fitne aur bidatain aam ho
chuki hain, ye fareeza nihayat eham hay.

Chunancha Imam Hasan Askari (as) ki tafseer mein Imam Muhammad

Taqi (as) se riwayat hay:

Jo shakhs Aal-e-Muhammad (saww) ke in yateemon ki kafalat kare, jo
apne Imam (as) se katay howay, jahalat mein hairaan, shayateen aur
hamare dushmano "Nawasib' ke hathon qgaidi hon, pas unhein rihaiee
dilaiee, un ki rehnumaiee kare, waswason ko door kare aur mukhalifeen
par hujjat tamam kare, to aise log ALLAH ke nazdeek bandagaan-e-
Khuda mein sab se buland magam par faiz hongay aur unhain is say
kahin zyada fazeelat hasil hay ke jitni aasmaan, arsh, kursi aur hijabaat-
e-ilahi ko zameen par fazeelat hasil hay aur un ki fazeelat ibadat guzar
par aisay hi hai jaise chaudhween ke chand ko aasmaan mein makhfi
sitaaray par.

IS P

Isi tarah Imam Ali Nagqi (as) se riwayat hay:

,/d

Agar Imam-e-Qaim (atfs) ki ghaibat ke baad aise ulama bagi na rahein,
jo un ki taraf dawat dene wale, un ki taraf rehnumaiee karne walay,
deen ki hifazat karnay walay aur ALLAH ke bandon ko Iblees aur
Nawasib ke jaal se bachaanay walay hon, to zameen par koi bhi deen
par gaaim na rahe. Yehi ulama dilon ki mahaar ko sambhalay howay
hote hain, jaise kashti ke nakhuda kashti ko gabu mein rakhte hain, yehi
ALLAH ke nazdeek sab se afzal log hain.

Usool-e-Kafi mein Muaawiya ya bin Ammar se riwayat hay, unhon nay
kaha:

RS RIUROURIR N AR S U PHERIEA T

May nay Imam Sadiq (as) se arz kia: Agar koi shakhs Aap (as) ki ahadees
kasrat se bayan karta ho aur logon ke darmiyan unhain pehlaata ho aur
logon ke dilon ko Aap (as) ki ahadees ke zariay mohkam kare hatta ke
wo Aap (as) ke shion ke dilon mein bhi mazbooti paida kare, jabke koi

doosra aabid aisa na ho, to in dono mein se kon afzal hay? Aap (as) ne

g e
_Fra:dgn

farmaya: Jo hamari hadees riwayat karta aur dilon ko mazboot karta
hay, wo hazar ibadat-guzaron se afzal hay.

Lihaza in jaisi aur deegar ahadees ki roshni mein zarori hay ke har aalim
hasb-e-istata'at apne ilm ko zahir kare, khaas taur par is zamane mein jis
mein bidatain phel chuki hain.

Chunancha Usool-e-Kafi mein Rasool-e-Khuda (saww) se riwayat hay:

Sl a8 e el il g o5 )

’I

Jab meri ummat mein bidat-ein zahir ho jayein to aalim ko apna ilm
zahir karna chahiye, jo aisa na kare us par Allah ki laanat ho.

Neez Kitab-ul-Fitan (Bihar-ul-Anwar) mein Rasool-e-Khuda (saww) ne
Ameer-ul-Momineen (as) se farmaya:

s e

JEALTPHAHIERCY F R SR IT S i
Aay Ali (as)! Agar ALLAH Ta’ala Aap (as) ke zariay kisi aik shakhs ko
hidayat de de to ye Aap (as) ke liay un tamam cheezon se behtar hay jin
par sooraj tulu karta hay.

Sataiswan wazifa: Imam-e-Zamana (atfs) ke
huqooq ki adayigi mein har mumkin ihtemam
aur un ki khidmat karna
Bihar-ul-Anwar mein Imam Sadiq (as) se riwayat hay ke Aap (as) se

poocha gaya:

b

—or g
_PAr_Z bAidh”

Kia Qaim (atfs) paida ho chukay hain?

Aap (as) ne farmaya:

B L AR AL S HFRY
Nahin, aur agar mein un ka zamana pata to apni poori zindagi un ki
khidmat karta.

Main kehta hoon: Aay momin! Zara ghaur karo ke Imam Sadiq (as) kis
gadar azmat ke sath Qaim (atfs) ka magam bayan farma rahe hain. Pas
agar tum barah-e-raast un ke khadim nahi ban sakte to kam az kam ye
zaroor karo ke apne gunahon se shab-o-roz un ke galb-e-mubarak ko
gham-zada na karo. Aur agar tum shehad pesh nahi kar sakte to kam az
kam zehar bhi na do.

Athaiswan wazifa: Dua ki ibtida Imam-e-Zamana
(atfs) ke liye dua se karna

Dua karne wala jab dua kare to sab se pehle Allah Ta’ala se un ke zuhoor
mein tajeel ki dua kare, phir apne liye dua kare. Ye baat na sirf Sahifa-e-
Sajjadiya ke Dua-e-Arafa mein wazay taur par maujood hai balkay Imam
(atfs) se mohabbat aur un ke huqooq ki adayigi ka tagaza bhi yahi hay.
Neez baaz ahadees se bhi yehi maloom hota hay ke is tariqa-e-kaar par
amal karna chahiye.

Mazeed bar-aan, Imam-e-Zamana (atfs) kay ta’jeel-e-zuhoor ke liay dua
karnay ke be-shumar fawaid hain jin mein se dunyawi-o-ukharwi fawaid
ki ta’daad assi (80) se zyada hay. In fawaid ko dalaail-o-masaadir ke sath
'Abwab-ul-Jannat', 'Mikyal-ul-Makaarim' aur khud isi kitab mein bhi
bayan kia gaya hay.

‘r"wrr*o:gu')nug‘rrm/wm:,{sﬂ '

Ye baat bhi aglan wazeh hay ke aaqil insan in azeem fawaid ko hasil
karnay ko tarjeeh day ga, bajaay iskay kay apni zaati haajat ke liay aisi dua
karay jis ke gabool hone ka pata nahi ho. Balkay Imam-e-Zamana (atfs)
kay liay dua karna khud apni dua ki gaboliyat ka zariya banta hay, jaisa ke
dua mein Muhammad-o-Aal-e-Muhammad (as) par salawat bhejnay ko
dua ki qabooliyat ka waseela garar dia gaya hay®.

Unateeswan wazifa: Imam-e-Zamana (atfs) se
mohabbat aur un se walaa ka izhaar karna

Hadees-e-Meraj mein (Kitab Ghayat-ul-Maram ke mutabig) Rasool-
ALLAH (saww) se riwayat hai kay Aap (saww) ne farmaya: ALLAH Ta’ala
ne mujh se farmaya:

AR I A
Aay Muhammad (saww)! Kia Aap (saww) chahtay hain ke unhain
dekhain?

Main ne arz kia:
o5
Haan, aay mere Parwardigar!
ALLAH ne farmaya:

el s
AagAy bar’ho.

éﬁgé&:LI./;.J‘_@giJ)I..v/;"?(I.I:f_l.fdwr_}!)!/?"%lLuﬂlmlfLJJIs."_.!.;_uﬂ‘I R A

PO BTN ACTR S ST R A TN

(M8 32 o 361)

.,,i_/((—!bu:‘a%bal/é-é:n.u/‘,@gﬁdféulnfrﬁgé[j%f;kgixﬁmmbéfagﬁsyﬁ!fﬁ
[15]




Pas mein aagey barha, to mein ne dekha:

-

Mein nay Ali (as) bin Abi Talib (as), Hasan (as), Hussain (as), Ali (as) bin
Hussain (as), Muhammad (as) bin Ali (as), Jafar (as) bin Muhammad (as),
Musa (as) bin Jafar (as), Ali (as) bin Musa (as), Muhammad (as) bin Ali
(as), Ali (as) bin Muhammad (as), Hasan (as) bin Ali (as) aur Hujjat-e-
Qaim (atfs) ko dekha, goya wo un ke darmiyan chamakdar sitare ki
manind thay.

Pas mein ne arz kia:

C95 a5k
Aay Parwardigar! Ye kon hain?

ALLAH Ta’ala ne farmaya:
% - % L o P¥e P . Tt S, P T N
PECA R RO SN P P T R MR IR 241V 1

Al

Ye sab haq ke Imam (as) hain, aur ye Qaim (atfs) hay, jo mere halal ko
halal aur mere haram ko haram karega, aur mere dushmanon se
intiqgaam lega. Aay Muhammad (saww)! Is se mohabbat kijiay; kionke
mein is se mohabbat karta hoon, neez is se mohabbat karne walon se
bhi mohabbat karta hoon.

Main arz karta hoon: Ye amar ke ALLAH ne khaas taur par Qaim (atfs) ki
mohabbat ka hukum dia, bawajood is ke ke tamam Aima (as) ki mohabbat

wajib hay, is baat par dalalat karta hay ke Aap (atfs) ki mohabbat mein aik
khaas khusoosiyat aur raaz posheeda hay, jo Aap (atfs) ki zaat-e-
mugaddasa ke kamalaat aur magamaat ke shayan-e-shan hay.

Teeswan wazifa: Imam (atfs) ke ansar aur
khuddam ke liay dua karna

Jaise ke Yunus bin Abdul Rahman ki dua mein warid howa hay, Aap (atfs)
ke khuddam aur ansar ke hag mein dua karna mustahab wa pasandeeda
amal hay.

Ikateeswan wazifa: Dushmanon par la'nat karna

Ye amal bhi wazay taur par muta'addid ahadees aur Imam (atfs) ki taraf
se warid duaon mein maujood hay ke un ke dushmanon par la'nat bheji
jayel.

Bateeswan wazifa: ALLAH se dua karna ke wo
hamain Imam (atfs) ke ansar mein garar de

Jaisa ke Dua-e-Ahad aur deegar duaon main warid hay, hamain ALLAH se
ye dua karni chahiay ke wo hamain Imam (atfs) ke mukhlis aur wafadar
ansar mein shaamil farmaain.

Tainteeswan wazifa: Imam (atfs) ke liay buland
aawaaz se dua karna, khaas taur par majalis-o-
mahafil-e-aamma mein

Ye kaam na sirf Tazeem-e-Sha'air ALLAH mein say hay balkay baaz duaon
jaisay Dua-e-Nudba jo ke Imam Sadiq (as)! se marwi hay ke figraat se is
ke istehbab par bhi daleel milti hay.

Chaunteeswan wazifa: Imam (atfs) ke ansar aur
aa'wan par durood bhejna

Ye bhi dua ki aik gisam hay aur is ka zikr Sahifa-e-Sajjadiya ke Dua-e-Arafa
aur deegar duaon mein howa hay, ke Imam (atfs) ke madadgaron ke liay
durood-o-dua karna mustahab hay.

Painteeswan wazifa: Khana-e-Kaaba ka tawaf
Imam-e-Zamana (atfs) ki niyabat mein karna

Is bare mein daleel mein ne apni kitab 'Mikyal-ul-Makarim' mein zikr kar
di hai, lehaza yahan ikhtisaar ki khatir isay naqal karne se guraiz kia hay.

Chhateeswan wazifa: Imam-e-Zamana (atfs) ki
taraf se Hajj baja lana

Ye bhi Imam (atfs) ki niyabat mein aik nihayat bafazeelat amal hay.

Sainteeswan wazifa: Imam-e-Zamana (atfs) ki
taraf se kisi naib ko Hajj par bhejna

Ye wazifa aur is se ma-qabal (pehle wala) wazifa dono ki daleel wo hadees
hai jo kitab 'Al-Kharaaij'* mein riwayat howi hay, aur mein ne isay apni
kitab 'Mikyal-ul-Makarim'? mein bhi zikr kia hay, neez ye hadees 'An-
Najm-us-Sagib' mein bhi mazkoor hay.

Athateeswan wazifa: Har din ya har mumkin
waqt mein Imam-e-Zamana (atfs) ke sath ahd
aur bai'at ki tajdeed karna

Ahlay lughat ke gaul ke mutabiq bai'at ka mafhoom ahd aur kisi amar par
ittefaq karna hay, aur Imam (atfs) ke sath bai'at aur ahd ka matlab ye hay
ke momin zaban se igrar karay aur dil mein azm karay kay wo har haal
mein Imam (atfs) ki mukammal ita-at karay ga aur jab bhi Aap (atfs)
zuhoor farmain gay, us waqt nusrat ke liay kamar basta rahay ga.

Jahan tak kisi shakhs ke hath mein hath dena aur usay Imam (atfs) ki bai'at
ke unwan se pesh karna hay to ye bid'at aur gumrah soch hay, is ka na
Quran mein zikr hay aur na hi riwayaat mein is ka saboot milta hay. Haan
ye baat durust hay ke zamana-e-jahiliyyat aur Arbon mein ye rasm
ma'roof thee ke bai'at ke izhaar ke liay hath mein hath dia jata tha, aur
baaz ahadees se sabit hay ke Rasool-e-Khuda (saww) ne bai'at ke mauqa
par mardon se musafaha farmaya tha, phir Aap (saww) ne apne dast-e-
mubarak ko paani mein rakha aur khawateen ko hukum diya ke wo is
paani mein apne hath rakhein taake un ke liay bai'at ka izhaar ho jaye.

Taham is tarah ki riwayaat is baat ki daleel nahi ban sakti ke har zamane,
bil-khusoos ghaibat ke zamane mein, ye amal jaiz ho.

Balkay baaz ahadees se ye zahir hota hai kay jab shakhs Imam (as) ya Nabi
(saww) se barahay-raast (directly) bai'at mumkin na ho to zabaniigrar aur
qalbi azm hi kafi aur zaroori hay.

Isi ki mazeed wazahat Imam Muhammad Baqir (as) ki riwayat mein milti
hay, jo 'Tafseer-ul-Burhan' mein zikr howi hay:

Imam Muhammad Bagqir (as) se riwayat hay kay:

Rasool-ALLAH (saww) nay, Ameer-ul-Momineen (as) ko apna janisheen

mugarrar karnay ke baad, un ke fazaail bayan kiay aur farmaya: 'Aay
logo! Tumhari ta’daad itni zyada hay ke tum sab mere hath par

musafaha nahi kar sakte, lehaza ALLAH Ta’ala ne mujhe hukum dia hay
ke tum sab ki zabanon se igrar loon ke tum Ali (as) ki wilayat, aur un ki
nasl se aane walay Aaimma (as) ki imamat ke gail aur muti' (ita-at karne
wale) ho. Pas sab kaho: Hum sunte hain, ita-at karte hain, raazi aur
farmanbardar hain is amar ke jo hamare Rab aur Aap (saww) ke Rab ki
taraf se Aap (saww) ne hamain pohanchaya, Ali Ameer-ul-Momineen
(as) aur un ki nasl se aane wale Aaimma (as) ke bare mein.'

Pas agar ye jaiz hota ke Imam (as) ki niyabat mein kisi aur ke hath par
bai'at li jaye to Rasool-ALLAH (saww) Sahaba (ra) mein se buzurg afraad,
jaise Salman (ra), Abu Zar (ra) waghaira ke zariye aisa karne ka hukum
dete, lekin aisa nahi kia gaya, jis se sabit hota hay ke ye bai'at sirf khud
Nabi (saww) ya Imam (as) ke sath barah-e-raast makhsoos hay, jaisay
Jihad, jo Imam (atfs) ke zuhoor ke waqt hi makhsoos hay.

Elawa-azeen, kisi bhi mo'tabar hadees ya kitab mein ye nahi milta ke
Aaimma (as) ke zamane mein, kisi bhi shia ne sahaba (ra) ya rawiyoon ke
hath par Imam (as) ki niyabat mein bai'at ki ho.

Untaleeswan wazifa: Imam-e-Zamana (atfs) ki
niyabat mein Aaimma-e-Athaar (as) ki quboor ki
ziyarat karna

Baaz fugaha jaise Muhaddis Hurr e Aamili (ra) ne farmaya hay ke:
Aaimma-e-Athaar (as) ki quboor ki ziyarat Imam-e-Zamana (atfs) ki
niyabat mein mustahab hay.?

Chaleeswan wazifa: Ghaibat ke dauran Imam-e-
Zamana (atfs) ke jhotay dawaydaar ki jaanch

Mufazzal bin Umar kehte hain:

Mein ne Imam Jafar Sadiq (as) ko farmatay howay suna: Is Sahib-e-Amr
ke liay do(2) ghaibatain hongi, pehli ghaibat ke baad wo apne ahl ki taraf
wapas ayenge, aur doosri ghaibat aisi hogi ke log kahenge: 'Wo halak ho

gaye, wo kahan chale gaye?' Mein ne arz kia: Jab aisa waqt aa jaye to
hum kia karein? Aap (as) ne farmaya: Jab koi shakhs un ki taraf se dawa
kare, to us se aisay sawal karo jin ke jawabat sirf sacha Imam (as) hi de
sakta ho.

Yani us se un umoor ke bare mein sawal karo jin tak aam logon ka ilm nahi
pohanchta, jaise: Raham mein mojood bachay ke bare mein pochna ke
wo larka hai ya larki, aur wo kab paida hoga? Isi tarah dilon ke makhfi
(chupe howay) raazon ke bare mein khabar dena, jinhein ALLAH Ta’ala ke
siwa koi nahi jaanta, aur haywanaat aur jamadaat (be-jaan cheezon) se
guftagu karna, aur in donon ki taraf se is (muddaiee) ke sidq aur haq
honay ki gawahi dena, jaisa ke ye umoor Aaimma-e-Tahireen (as) ke sath
baar-ha zahir ho chukay hain aur kutub mein tafseel se mazkoor hain.

Iktaleeswan wazifa: Ghaibat-e-Kubra mein
Niyabat-e-Khassa ke jhotay dawaydaar ki
takzeeb

Ghaibat-e-Kubra ke dauran jo koi shakhs Imam-e-Zamana (atfs) ki taraf
se Niyabat-e-Khassa ka dawa karay, us ki takzeeb (jhutlana) karna lazim
hay, jaisa ke ye baat Taugee-e-Shareef mein aaiee hay jisay mo'tabar
kutub 'Kamal-ud-Deen' aur 'Al-Ehtijaaj'? mein zikr kia gaya hai.

Bayaleeswan wazifa: Imam-e-Zamana (atfs) ke
zuhoor ke waqt ko moayyan na karna aur waqt
mugarrar karne wale ko jhoota kehna

Imam Jafar Sadiq (as) ne Muhammad bin Muslim se farmaya:
"E5ys Y T B ek 1 g S
Logon mein se jo koi tumhare liay koi wagt muqarrar karay, to tumhain

jhijhak mehsoos na ho ke usay jhoota kaho, kionkay hum (Ahlay Bait a.s)
kisi ke liay koi waqt mugarrar nahi karte.

Aik riwayat mein Fuzail bin Yasaar kehte hain:

Main ne Imam Muhammad Bagqir (as) se arz kia: Kia is amar (zuhoor) ke
liay koi waqgt mugarrar hay? Aap (as) ne farmaya: Waqt mugarrar karne
walay jhoot bolte hain, waqt mugarrar karne walay jhoot bolte hain,
wagt muqarrar karne walay jhoot bolte hain (teen martaba Imam (as)
ne ye jumla takrar kia).

Kitab 'Kamal-ud-Din' mein Imam Raza (as) se riwayat mangool hay:

Imam Raza (as) ne farmaya: Mujhe mere walid ne apne walid se, unhon
ne apne aaba se aur unhon ne Nabi-e-Akram (saww) se naqal kia ke Aap
(saww) se poocha gaya: 'Ay ALLAH ke Rasool (saww)! Aap (saww) ki
zurriyat se Qaim kab khurooj karenge?' Aap (saww) ne farmaya: 'Un ki
misal Qayamat ki ghar’i jaisi hay, jisay us ke waqt par sirf ALLAH hi zahir
karay ga, wo aasmano aur zameen mein bohat bhaari hay, aur wo tum
par achanak hi aa jayegi.'

Is baab mein ahadees bakasrat warid howi hain.

Taintaleeswan wazifa: Dushmanon se Tagayya
karna

Wajib Tagayya ka matlab ye hay ke momin aisay moqay par haq ko zahir
karne se ruk jaye, jab usay apni jaan, maal ya izzat ko aqglan nugsan
pohanchné ka khauf ho. Lehaza aisay waqgt mein zahiri taur par ahlay
baatil ke sath muwafiqat ikhtiyar karna jaiz hay, lekin dil se un ki

mukhalifat zaroori hay. 'Kamal-ud-Deen' mein Imam Raza (as) se riwayat
howa hay:

Imam Raza (as) ne farmaya: Jis ke paas parhezgari nahi, us ka deen nahi,
aur jis ke paas tagayya nahi, us ka ieeman nahi, ALLAH ke nazdeek tum

mein sab se zyada izzat wala wo hay jo sab se zyada taqiya par amal
karne wala ho.

Arz kia gaya: Aay Farzand-e-Rasool (saww)! Ye kab tak wajib hay? Aap
(as) ne farmaya: Waqt-e-ma'loom tak, aur wo hamara Qaim Ahlay Bait
(as) ke zuhoor ka din hay. Pas jo shakhs is din se pehle tagayya tark kare
wo hum mein se nahi.

Taqayyeh kay wujoob par ahadees bakasrat warid howi hain.

Neez kitab 'Al-Ehtijaaj'’ mein Ameer-ul-Momineen (as) se mangool
hadees mein bhi isi matlab ki ta’keed warid howi hay. Is hadees mein
teen(3) baar farmaya:

Khabardar! Tagayya tark na karna, kionkay is mein tumhari Z|Ilat aur
tumharay aur momineen ke khoon behnay ka khatra hay...

Sheikh Saduq (ra) ne 'Khisaal' mein sanad-e-sahi ke sath Imam
Muhammad Bagqir (as) se riwayat naqal ki hay ke Ameer-ul-Momineen
(as) ne farmaya:

Deen chaar(4) cheezon par qaim hay*:

1. Aisa aalim jo ilm ke mutabiq amal karta ho,
Aisa maaldar jo apne maal ko deen walon par kharch karne mein
bukhl (kanjoosi) na kare,

3. Aisa fageer jo apni aakhirat ko dunya ke badlay na baichay,

4. Aur aisa jaahil jo ilm hasil karne se takabbur na kare.

Pas jab aalim apne ilm ko chupa le, maaldar apna maal rok le, fageer apni
aakhirat ko dunya ke badlay baich day aur jaahil ilm hasil karne se
takabbur kare, to dunya peechay ki taraf laut jaay gi (yani zawal-pazeer
hogi), lehaza tumhein masajid ki kasrat aur logon ki kaseer ta’daad dhoka

Arz kia gaya: Aay Ameer-ul-Momineen (as)! Us waqt kis tarah zindagi

guzarain? Aap (as) ne farmaya: 'Zahiri taur par un se mail-jol rakho aur

batini taur par un ki mukhalifat karo, har insan ke liay wohi kuch hay jo

us ne kamaya, aur wo unhi ke sath hoga jin se wo muhabbat karta hay,
aur is ke sath ALLAH Azza-wa-Jal se Faraj ka intezar karo.'

Aur is baab mein bohat si ahadees maujood hain, jin mein se kuch ka zikr
main ne kitab 'Mikyal-ul-Makaarim'* mein kia hay.

Chauwaleeswan wazifa: Gunahon se haqgeeqi
tauba karna

Agarchay gunahon se tauba karna har zamane mein wajib hay, lekin is
zamana-e-ghaibat mein is ki ehmiyat bohat zyada hay, kionke hamare
gunah hi Imam-e-Zamana (atfs) ki ghaibat aur us ke tulaani (lamba) hone
ka sabab bane howay hain. Chunanchay 'Bihar-ul-Anwar' main Ameer-ul-
Momineen (as) se aur Taugee-e-Sharieef mein jo kKtab 'Al-Ehtijaj' mein
riwayat howi hay, aaya hay:

Hamain un (momineen) se sirf wo cheez rokti hay jo hum tak un ki janib

se pohanchti hai jo hamain na-pasand hay aur jisay hum un ki taraf se
pasand nahi kartay.

Tauba ka matlab

Guzishta gunahon par nidamat, aainda un se bachne ka musammam
irada, jo wajibaat ada nahi howay un ki gaza, logon ke hugooq ki adayigi,
gunahon ke sabab badan par charhay howay gosht ko pighlana (yani
mehnat aur mushaqqat se ibadat karna), aur is gadar mashghool-e-ibadat
hona ke ma'siyyat (gunah) ki lazzat bhula bethna.

Ye cheh (6) umoor tauba ke mukammal honay ki alaamat hain, jaisa ke
Ameer-ul-Momineen (as) se mota'addid kutub mein marwi hay.

Pas hoshiyar raho aur ye na kaho ke agarchay mein tauba kar loon lekin
baqi log to tauba nahi karenge, lihaza Imam (atfs) ki ghaibat bagi rahay gi
aur zuhoor mu'akhkhar (late) hoga.

Main kehta hoon: Agar sab ki nafarmaniyan Imam (atfs) ki ghaibat ka
sabab hon, tab bhi kam-az-kam tum un mein shamil na ho, kionke darr
hay ke kahin tumhara haal bhi Haroon Rashid ke Imam Musa Kazim (as)
ko qgaid karne, Mamoon ke Imam Raza (as) ko Sarkhas mein mehboos
karne, aur Mutawakkil ke Imam Ali Naqi (as) ko Samarra mein qaid karne
jaisa na ho jaye.

Paintaleeswan wazifa: Qaim (atfs) ke zuhoor ki
tamanna karte waqt aafiyat mangna

Raozat-ul-Kafi mein Imam Jafar Sadiq (as) se riwayat hay:

Tum mein se jab koi shakhs Qaim (atfs) ke zuhoor ki tamanna kare, to
aafiyat ke sath is ki tamanna kare, kionkay ALLAH Ta’ala ne Muhammad
(saww) ko rehmat bana kar bheja, aur Qaim (atfs) ko intiqgaam lene wala

bana kar bhejay ga.

Main arz karta hoon: Yani ALLAH Ta’ala se ye dua maango ke tum Qaim
(atfs) ka zuhoor is haal mein paao ke ieeman par gqaim aur aakhri zamane
ki gumrahiyon se mehfooz ho, taake Aap (atfs) ke intigaam ka nishana na
bano.

Chhiyaleeswan wazifa: Imam-e-Zamana (atfs) ki
muhabbat ki taraf logon ko bulana

Momin ko chahiay ke logon ko Imam-e-Zamana (atfs) ki muhabbat aur un
ke wajood-e-mugaddas ke fuyooz-o-barakaat ki taraf raghbat dilaye, un
ke ehsanat aur ummat par meherbani ko bayan kare aur khud bhi aisay
aamaal baja laay jo Imam (atfs) ki muhabbat ko jazb karne ka sabab
banain.

Saintaleeswan wazifa: Ghaibat ke taweel arsay
ki wajah se dil ko sakht na hone dena

ALLAH Rabb-ul-Izzat ne Quran Majeed mein irshad farmaya:

Kia ieeman walon ke liay abhi wo waqt nahi a’aya ke un ke dil ALLAH ke
zikr kay liay jhuk jayein aur us ke nazil karda haq ke liay, aur wo un logon
jaise na ho jayain jinhain kitab di gayi thee, phir un par zamana taweel
ho gaya to un ke dil sakht ho gaye aur un mein se bohat se fasiq ban
gaye

Tafseer-ul-Burhan mein riwayat hay ke Imam Jafar Sadiq (as) ne is aayat
ki tafseer mein farmaya:

Ye ayat zamana-e-ghaibat ke bare mein nazil howi hay. Phir farmaya:
'Jaan lo ke ALLAH zameen ko is ki maut ke baad zinda karay ga.'

Imam Muhammad Baqir (as) ne mazeed wazahat farmayi:

Zameen ke marnay k’a matlab ye hay ke is ke bashinday kufr mein
mubtala ho gaye hon, aur kafir murda hota hay. ALLAH Ta’ala Qaim
(atfs) ke zariay zameen ko zinda karay ga, wo adal gaim karain gay,
zameen aur is ke murda bashindon ko zindagi ata farmaain gay.

Kamaal-ud-Deen mein sahi sanad se marvi hay kay: Ameer-ul-Momineen
Ali (as) ne farmaya:

Hamaray Qaim (atfs) ke liay aik taweel ghaibat hogi, mein goya dekh
raha hoon ke shia log idhar-udhar bakriyoon ki tarah chara talash karte
phirain gay, lekin kuch na payen gay. Khabardar! Jo apne deen par sabit-
gadam rahay ga, aur Imam (atfs) ki ghaibat ke taweel arsay ke baais us
ka dil sakht na hoga, wo Qayamat ke din mere darjay mein mere sath
hoga.

Dil ki narmi aur qasawat (sakhti) ke asbaab, aur un ke
ilaaj ki ta’keed

Main arz karta hoon: Aay momino! Aay apne zamane ke Imam (atfs) ke
muntaziro! Tumhare dilon ko basharat ho aur tumhari aankhein thandi
hon is azeem khushkhabri se, jo tamam khush khabriyon mein sab se bar’i

hay, aur koshish karo ke Imam-e-Zamana (atfs) ki ghaibat ke zamane mein
tumhare dil narm aur qasawat se paak rahein.

Agar tum kaho ke dil ki narmi aur sakhti hamare ikhtiyar mein nahi, to
main kahoon ga: Haan, tumhari baat durust hay, lekin in ke asbaab aur
mugaddimaat tumhare ikhtiyar mein hain. Yani tum aise aamaal anjaam
de sakte ho jin se tumhare dil saaf aur narm ho jayein, aur aise aamaal
bhi anjaam de sakte ho jin se dil sakht ho jayein. Pas agar tum dil ki sakhti
se darte ho to in umoor se bacho jo is ka sabab bante hain aur in aamaal
ko lazim pakro jo dil ko narm karte hain.

Jaisa ke 'Majma-ul-Bayaan' mein mazkoora aayat ke tehat farman-e-
Masoom (as) zikr kia gaya hay:

Pas un ke dil sakht ho gaye, khushu zail (khatam) ho gaya aur wo
gunahon par jamay rahay.

Neez Imam Muhammad Bagqir (as) se riwayat hay:
A5 Je LS e sl e

Beshak ALLAH Ta’ala kisi gunah par itna sakht azab nahi deta jitna dil ki
sakhti par deta hay.

-rra-q:c;gntf '
[31]




Ab main yahan baaz aise umoor ki taraf isharah karta hoon jinhein main
ne kutub-e-ahaadees mein paya aur apne nafs aur apne deeni bhaiyoon
ke liay zikr kar raha hoon, ALLAH Ta’ala se taufeeq ka talabgaar hoon.

Wo umoor jo dil ko narm aur pakeeza karte hain:

1.

Majalis-e-zikr-e-lmam-e-Zamana (atfs) mein hazir hona, un ke fazail,
sifaat aur magamaat ko sunna aur Ahlay Bait (as) ki naseehaton par
mushtamil wa'az ki mehfilon mein shareek hona, neez Quran
Majeed ki tilawat mein tadabbur aur ghaur-o-fikr karna.
Ulama-e-Rabbani aur nekokaron ki sohbat ikhtiyar karna, aisay
afraad ki majlis mein bethna jinhain daikh kar Khuda yaad aa jaye
aur jin ke aqwaal-o-afaal insan ko aakhirat ki taraf mutawajje karein
aur naik aamaal ki taraf raghbat paida karein.

Quboor ki ziyarat karna.

Maut ko kasrat se yaad karna.

Yateemon ke saron par dast-e-shafgat rakhna, un se muhabbat aur
un ke sath husn-e-sulook karna.

Dil ki sakhti ke asbaab:

Aur wo umoor jo dil ko sakht karte hain, un mein se baaz darj-zail hain:

1.

N vk

8.
9.

ALLAH Ta’ala ke zikr ko tark karna.

Haraam ghiza khana.

Dunya-daar logon ki suhbat ikhtiyar karna aur un ki kasrat se
mulagat karna.

Pait bhar jaane ke baad khana.

Bohat ziada gehqaha lagana.

Khane aur peene ke bare mein kasrat se sochna.

Be-faida baaton mein mashghool rehna jo aakhirat mein nafa-
bakhsh nahi.

Lambi umeedein rakhna.

Namaz ko awwal waqgt par ada na karna.

10. Gunehgaron aur fasigon ke sath uthna bethna.

11. Aise kalaam ko sunna jo aakhirat ke lihaaz se be-faida ho.

12. Mehaz khail tamashay ke liay shikaar par jaana.

13. Dunya ke umoor mein sarbarahi aur ohdon ka talabgaar hona.
14. Ghatiya aur zaleel magamaat ki taraf jaana.

15. Aurton ki kasrat se mujalisat.

16. Dunyawi maal ki kasrat.

17. Tauba ko tark karna.

18. Moseeqi sunna.

19. Nasha-aawar mashroobaat aur har haraam cheez ka peena.
20. Ahlay ilm ki majalis mein hazir na hona.

Yani in mehfilon mein shareek na hona jahan dilon ko narm karne wale
aur unhein pakeeza banane wale mazameen bayan kiay jatay hain, jaisay
ke deeni ehkaam, ahaadees, Aaima-e-Tahireen (as) ki naseehatain,
Imam-e-Zamana (atfs) ke haalaat aur Quran ki aayat, khusoosan jab
bayan karne wala amal ke lihaaz se apne gaul ke mutabiq ho, kionkay us
wagqt us ka kalaam sunne walon ke dilon par gehra asar dalta hay.

Chunanchay Imam Ali Raza (as) ne farmaya:
oy 5 55 06 a ildin s 0

Jo shakhs aisi majlis mein bethay jahan hamare amr (deen) ko zinda kia
jata ho, us ka dil us din murda na hoga jis din tamam dil murda honge.

Khulasa

Apne dilon ko narm banaao aur dil ki sakhti se bacho; kionkay agar dil
sakht ho jaye to naseehat us par asar nahi karti, aur insan ALLAH Ta’ala ki
rehmat se mahroom ho jata hay.

Artaleeswan wazifa: Imam-e-Zamana (atfs) ki
nusrat par ittefaq aur ijtima

Momineen ke dilon ka aapas mein muttahid aur hum-aahang hona aur
nusrat-e-lmam-e-Zamana (atfs) aur un ke ahd par wafadari ke liay ahd
karna zaroori hay. Is bare mein Taugee-e-Shareef mein jo Hazrat Hujjat
(atfs) ki janib se Sheikh Mufeed (ra) ko sadir howa aur jisay buzurg aalim-
e-deen Sheikh Ahmad bin Abi Talib Tabarsi (ra) ne Kitab 'Al-Ehtijaj' mein
naqal kia hay, farmaya gaya:

Agar hamare pairokar ALLAH Ta’ala ki ita'at ke sath apne dilon ko
hamaray ahd par wafa ke liay muttahid kar lete to un se hamari mulagat
ki sa'adat main der na hoti, aur wo hamari ziyarat ki khush-bakhti se
jaldi musharraf ho jate.

Unchaaswan wazifa: Maali huqooq ki adayigi
mein ehtimam karna

Aisay maali hugooq jaise Zakat, Khums aur Imam (atfs) ke hissay ki bar-
wagqt adayigi zaroori hai, aur agarchay ye har zamane mein wajib hai, lekin
ghaibat ke daur mein is ki khaas ahmiyat hai. Isi Taugee-e-Shareef mein
Imam-e-Zamana (atfs) ne irshad farmaya:

rrorgEu’

Aur hum tumhain wasiyyat karte hain... jo shakhs apnay deeni bhaiyon
mein se ALLAH se daray aur jo kuch us par lazim hay usay mustahiq tak
pohancha de, wo fitnon aur gumrah-kun aazmaishon se mehfooz rahay
ga, aur jo shakhs bukhl (kanjoosi) kare aur ALLAH ki di howi ne'mat ko
un tak na pohnchay jin tak pohanchanay ka hukm dia gaya hay, wo

dunya-o-aakhirat mein nugsan uthane wala hoga.

Tanbeeh

Ye janna zaroori hay ke maali hugooq mein se aik haq ye bhi hay ke har
shakhs saal mein aik martaba kuch maal Imam-e-Zamana (atfs) ki khidmat
mein bator-e-hadya pesh karay. Ye Imam (atfs) ke wajib Khums ke ilawa
aik mustagil amal hay; kionkay Khums ki makhsoos sharait aur masarif
hotay hain, lekin ye amal yani hadya dena aam hay, khuwa dene wala
fageer ho ya ghani, har haal mein us ke zimme hay ke apni muhabbat aur
wila ka izhar karte howay Imam-e-Zamana (atfs) ke liay saalana kuch na
kuch pesh kare.

Imam Jafar Sadiq (as) se Mufazzal bin Umar ki riwayat (Bihar-ul-Anwar

aur Al-Burhan mein marwi hay) Mufazzal bin Umar kehte hain:

Main aik din Imam Jafar Sadiq (as) ki khidmat mein hazir howa, mere
paas kuch maal tha, main ne wo Aap (as) ke samnay rakh dia.

Main ne arz kia: Ye Aap (as) ke mawali aur ghulamon ki taraf se tohfa
(nazrana) hay.

VR A PP R SR (B R AR T EAENG
Imam (as) ne farmaya: Aay/MufazzaI! Main is maal ko is liay qabool nahi
karta ke mujhay is ki haajat hay, balkay is liay gabool karta hoon taake
dene wale is ke zariye pakeezagi hasil karain.

e i S HN RGN CIATRAN d,u‘_;ii.;*a 062

Phir farmaya: Main ne apne walid (Imam Bagir as) ko farmate suna: Jis
shakhs ka ek saal guzar jaye aur wo hamare paas apne maal mein se
kuch bhi na pohanchaye, khwah thora ho ya zyada, to Allah Ta’ala
Qayamat ke din us ki taraf nazar-e-rahmat nahi farmaye ga, magar ye ke
ALLAH khud us se darguzar farmaye.

Phir Aap (as) ne Ayat-e-Karima ki tilawat farmayiee:
KA AR S SN RN

Tum naiki ko nahi pa sakte jab tak apne pasandida maal mein se kharch
na karo.

Doosri Hadees: Imam Jafar Sadiq (as) ne aik aur moqay par aayat ke

muta’liq farmaya:

Jo log un cheezon ko jortay hain jin ke jornay ka ALLAH ne hukum dia
hay...

Is ke baad Aap (as) ne farmaya:

e AIZA FOOD CENTR

PROVIDES YOU HOME COOK HYGIENIC FOOD

FROZEN ITEMS

SAMOSA ITEMS PC  DIN ROTI & PARHATAS PC  6PCS

Beef Sumosa 47/- I 560/- Home Made Roti
Chicken Samosa 40/- I 480/- Plain Parhata
Chicken Aalo Box Patties 50/- I 600/- Aalo Parahtas
Chicken Nuggets 40/- I 480/- Chicken Aalo Parhatas
Chicken Vegtable Roll 40/- J 480/- Baisan ki Roti with Chatni
Bar B.Q Roll 60/- I 720/- Jo Ki Rofi
Chicken Sticks 85/- +l[II]I].-"-
+

Chicken Kurkury 80/- [ 950/- CHATNI 250GM K6
Chicken Cheese Ball 55/- | 650/- i ki Chatni 200/~ 1 1200/-
KABAB ITEMS PC  DIN Red Chatni 350/- | 1400/-
Green Chatni 300/- | 1200/-
Beef Shami Kabab 75/- | 850/-
Chicken Shami Kabab 65/- | 750/- ACHAAR ITEMS 250GM K6
Beef Bohra Cutles 105/- | 1200/- Mix Keri ka Achaar
Chicken Bohra Cutles 75/- | 850/- Crushed Achaar
Chicken Aalo Cutles 55/- | 600/-
Chapli Kabab 85/~ 1 980/- Lashan ka Achaar
Seekh Kabab 70/~ 800/ Gajar ka Achaar (Sitka)
i Gajar ka Achaar (Masala)
Beef Kofta 105/- | 1200/- :
MURABAH 250GM  KG OTHERS 250GM K6
Plain Murabah 300/- | 1200/- Fried Onion Pure
Dry Fruit Murabah 350/- +|4|]|],.f. Ginger Garlic Paste 350/- | 1400/-

® ¢ 0323-2103948 0322-2824928 '

g Mf%& (RATES MAY VARY BASED ON MARKET CONDITIONS ) @

- LOCATION
Q AFSHAN ARCADE TIME MEDICAL STORE, SOLDIER BAZAR #3, KARACHI




LOOKING FOR NEW TYRES?

DEALS IN NEW TYRES AND TUBES

CALLNOW!
¢ +923228228411

€) riTrADERS TIRE

’ wtomolribe

NeedaCar?

Lets find a {Deyfec? one for you

Q _ CALLNOW!
mazgroupl4@gmail.com +9232282284M

Address: Laiba homes Allama Igbal Road P.E.C.H.S Block 2

Ye har saal Imam (atfs) ke liay maali nazrana hay, khuwa kam ho ya
ziaada.

Phir farmaya:

Main ye sab tumhari pakeezgi ke liay chahta hoon.

Teesri Hadees: Imam Jafar Sadiq (as) ne farmaya:

Apne maal se Aaalay Muhammad (as) ke saath sila ko tark na karo.

A

Jo ghani ho, apni haysiyat ke mutabiq de aur jo fageer ho wo bhi apni
haisiyat ke mutabiq de.

Aur jo chahta hay kay ALLAH us ki haajaat ko poora karay, wo Aalay
Muhammad (as) aur un ke shion ko un ke sab se zyada hajat ke waqt

apne maal mein se de.

Chothi Hadees: Jo Kitab 'Al-Fageeh’ mein naqgal howi hay: Imam Jafar
Sadiq (as) ne farmaya:

Jo dirham Imam (atfs) tak pohanchaya jaye wo raah-e-Khuda mein
kharch kiye gaye hazar hazar (das lakh) dirham se bhi afzal hai.

Main arz karta hoon: Main ne khwab mein ek jaleel-ul-gadr shakhsiyat ko
ye kehte hue suna:

Jo momin ghaibat ke zamane mein Imam (atfs) ko nazrana ke taur par

kuch deta hay, us ka sawab us se hazar guna zyada hay jo Imam (atfs) ke
zuhoor ke zamane mein dega.

lkyaanway (51) wazifay mein aik aisi hadees zikr hogi jo is khuwab ki
tayeed hay.

Ye baat makhfi nahi ke is zamanay mein, jab hamare Imam (atfs) parda-
e-ghaibat mein hain, momin ki taraf se un ki khidmat mein pesh kia jane
wala maal us tarah sarf kia jana chahiay jo un ki razamandi ka baais ho.
Maslan: Aisa maal un kutub ki taba'at par kharch kia jaye jo Imam (atfs)
se muta’liq hon, ya un mahafil-o-majalis ke inayqaad mein jahan un ke
fazaail-o-ikhlaq ka tazkira kia jata ho, ya usay un ke muhibbeen ko hadya
ke unwan se pesh kia jaay. Isi tarah eham se eham-tar ko mugaddam
rakhtay howay is maal ko kharch karna behtar hay, aur ALLAH hi behtar
jaanta hay.

Hugoog-e-maaliya main say aik aur eham haq: Sila-e-Rahmi:
Rishtaydaron se tallug jorna, parosi ki madad karna, yahan tak ke gharelu
zarooriyaat jaisa ke bartan, chiragh waghaira unhain aariyatan dena, ya
agar wo mamooli qeemat wali ashya maslan namak, masalah-jaat
waghaira ke muhtaj hon to unhein tohfa dena, in sab umoor ko shamil
karta hay.

Pachaswan wazifa: Murabata (Sarhadon ki
nigehbani)
Jaan lejiaye ke murabata do(2) gism par hay:

Pehli gisam: Wo hay jisay fugaha ne 'Kitab-e-Jihad' mein zikr farmaya hay.
Yani momin sarhadi ilaagon (sughoor) mein giyam karay aur apni sawaari
ko kuffar ke qareeb baandh kar rakhay, taake agar kuffar musalmanon
par hamlay ka irada karain to wo musalmano ko ba-khabar kar sakay ya
hamlay ki surat mein un ka difaa kare. Ye amal, khuwa zamana-e-huzoor-
e-Imam (atfs) may ho ya ghaibat ka daur, mustahab-e-muakkad shumaar
kia gaya hay, jaisay ke Allama Jaleel nay "Al-Irshad" mein aur Shaheed-e-
Sani ne "Al-Rawzah" mein zikr farmaya hay.

Rasool ALLAH (saww) se marwi hay:

Har murday ke amal par mohar laga di jati hay, siwaay us shakhs ke jo
raah-e-Khuda mein murabit (nigehban) ho, us kay aamal Qayamat tak
bar’htay rehtay hain aur wo qabr ke fitne se mehfooz rehta hay.

Aik aur hadees jo 'Al-Jawaahir' main 'Al-Muntaha' ke hawalay se naqal
howi, yun hay:

s8R 2\ e SR bl o GELTJBII B
Raah-e-Khuda mein aik raat ghor’ay ko baandh kar rakhna, aik maah ke
rozay aur gqayam se behtar hay.

Murabata (sarhadon ki nigehbani) ki pehli gisam ke liay do(2) shartain
hain:

1. Sarhadiilaga mein gqayam: Ye qayam is liay ho ke bilad-e-Islamia aur
Sharyat-e-Khair-ul-Anaam (saww) ko aghyar ke hamlon aur
tajawuzaat se mehfooz rakha jaay. Isi wajah se ulema ne farmaya
hay ke agar koi shakhs khud us magaam par gayam na kar sake to
lazim hay ke apni taraf se kisi aur ko wahan par mutayyan kar de.

2. Muddat-e-gayam: Jaisa ke "Al-Irshad" aur digar kutub mein mazkoor
hai, Murabata ke liay kam az kam gayam teen din aur zyada se zyada
chalees din hay. Agar koi is muddat se zaid qayam kare to wo
mujahideen mein shumar kia jay ga aur raah-e-Khuda mein jihad
karne wale ka sawab pay ga.

Dosri gisam: Murabata baray intezaar-e-zuhoor-e-Imam (atfs)

Ye wo murabata hay jis main momin apnay ghor’ay aur hathyar ko Imam
(atfs) ke zuhoor ke wagt un ki nusrat ke liay tayyar rakhay. Ye murabata
kisi moayyan zamaan-o-makaan ka muhtaj nahi, balkay daaimi aur hama-
wagti hay. Is ki fazeelat ke zimn mein "Rozat-ul-Kafi" mein Abu AbduLLAH
Al-Jofi (ra) se riwayat hay ke unhon ne farmaya:

Abu Jafar Muhammad bin Ali Al-Baqir (as) ne mujh se pocha: Tumharay
yahan Murabata kitnay dinon ka hota hay? Main ne arz kia: Chalees(40)
din.

Farmaya: Lekin hamara Murabata daimi hay. Jo koi hum Ahlay Bait (as) ki
raah mein apni sawaari ko tayyar rakhay, us ke liay is sawari kay wazan
aur dugnay wazan ke barabar sawaab hay jab tak wo us ke paas rahay.
Aur jo koi hum Ahlay Bait (as) ke liay aslaha muhayya rakhay, us kay liay
bhi yahi ajar hay jab tak wo us ke paas rahay.

Phir farmaya: Mayoos na ho, na aik baar, na do(2) baar, na teen(3) aur na
chaar(4) baar.

Hamari aur tumhari misal Bani Israel ke darmiyan aik Nabi (as) ki si hay,
jinhein ALLAH Ta’ala ne hukum dia ke apni gaom ko gitaal ki dawat dein,
aur fatah ki bisharat di. Unhon ne logon ko bulaya, wo jama howay, magar
baghair lar’ay hi paspa ho gaye. Phir dobara hukum dia gaya, dobara
bulaya gaya, lekin wohi kaifiyat rahi. Phir ALLAH Ta’ala ne farmaya: Ya
gitaAl ya aag (yanay jahannum), to Nabi (as) ne arz kia: Parwardigar!
qgitaal mujhay aag se zyada mahboob hay.

Pas unhon ne bulaya to teen so tera (313) afraad, jo Badr ke ashaab ke
masavi thay, labbaik keh kar niklay, aur ALLAH ne unhain fatah ata
farmaiee halankay unhon ne na talwaar chalayi, na neza mara.

Allama Majlisi ne is farman 'Ribatun ribat ud Dahr' ki sharah mein
farmaya:

Yani Shia par wajib hay ke wo apne aap ko Imam-e-Barhaq (atfs) ki ita'at
aur zuhoor kay intayzar mein baandh kar rakhain aur har waqt un ki
nusrat ke liay aamada rahein.

Neez is qaol 'Kaana lahu wiznohu...' ke muta’liq farmaya:

Is se muraad ye hay ke wo shakhs rozana is sawari ke wazan ke dugnhay
ke barabar sonay aur chandi ke sadqa ke ajr ka mustahiq hota hay... ya ye
ke usay dugna sawab milta hay. Aur ALLAH hi behtar janne wala hay.

Is baab mein digar ahadees bhi warid howi hain, jinhain main ne apni
kitab 'Mikyal-ul-Makarim'' ke doosre hissay ke aakhir mein zikr kia hay.

lkyaanwan (51) Wazifa

"Ye hay ke umda sifaat ko apnanay, ikhlag-e-kareemana ko ikhtiyar karne,
ta'aat-o-ibadat-e-sharia ko ada karne aur in ma'aasi-o-gunahon se
bachne mein khaas tawajjoh di jaye jin se shariat-e-muqaddasa ne roka
hay; kionke zamana-e-ghaibat-e-lmam (atfs) mein in umoor ki riayat
zamana-e-zuhoor ke muqabilay mein kaheen zyada dushwaar hay, is liay
ke fitne bohat barh chuke hain, gumrahi phelanay wale mulhideen aur
momineen ko shakk-o-shubha mein dalne wale afraad ba-kasrat ho chuke
hain. Isi munasibat se Hadees-e-Nabwi (saww) mein aaya hay ke Rasool-
e-Khuda (saww) ne Ameer-ul-Momineen Ali (as) se farmaya:

Aay Ali (as)! Jaan lo ke sab logon mein sab se zyada ta'ajub-khaiz

ieemaan aur sab se buland martaba yaqeen rakhne wale wo log honge
jo aakhri zamana mein honge. Wo Nabi (saww) ko nahi payenge aur un

se parda kia gaya hoga, magar phir bhi wo safaid kaghaz par siyah
tahreer (yani Quran-o-Ahadees) par ieemaan le aayenge.

Bihar-ul-Anwar mein Imam Sadiq (as) se marwi hay ke Aap (as) ne
farmaya:

213 glen2? .t - 2% P ,;/’/ 5275 - 113 - ,/’g P
O?Mﬁ;q‘hﬁiwb;fﬁﬁgws M£u1?kam$wo&oi§§woa

i 53len 210k 5 Y e Deki s Assé L
Jo shakhs ye chahta hay ke Qaim (atfs) ke ashaab mein shamil ho to
usay chahiay ke muntazir rahay, parhaizgari ikhtiyar kare, aur husn-e-
akhlaq ke saath zindagi basar kare jabkay wo intayzar mein ho. Pas agar
wo isi haal mein wafat pa-jaye aur Qaim (atfs) us ke baad qayam
farmain to usay waisa hi ajr ata kia jayga jaisa us shakhs ko milayga jo
Qaim (atfs) ke zuhoor ke waqt un ke saath hoga.

Neez 'Al-Kafi' mein Imam Sadiq (as) se riwayat hay ke Aap (as) ne farmaya:

Tum mein se jo shakhs tanhai mein apne dushman se chup kar farz
namaz apne waqt par ada kare aur usay mukammal baja laye, ALLAH
Azza wa Jal us ke liay pachees (25) farz namazon ka ajr likhta hay. Aur

tum mein se jo shakhs nafl namaz wagqt par ada kare aur usay
mukammal kare, ALLAH Ta’ala us ke liay das (10) nafl namazon ka sawab

likhta hay. Aur tum mein se jo naiki karay, ALLAH Azza wa Jal us ke liay
bees (20) nekiyan likhta hay. Neez ALLAH Ta’ala momin ke naik aamaal
ko, jab wo aamaal ko umda banaye, apnay deen, apnay Imam (as) aur
apni jaan ke tahaffuz ke liay tagayya ikhtiyar kare aur apni zaban ko
gabu mein rakhe, kai guna bar’ha deta hay. Beshak ALLAH Ta’ala
Kareem hay.

ALLAH Jalla Shanahu ne Quran-e-Majeed mein farmaya:

Aur (Mushrikeen ke) un ma’bodoon ko bura na kaho jinhain wo ALLAH
ke siwa pukaartay hain, aisa na ho ke wo dushmani aur jahalat se ALLAH
ko bura kehne lagein.

Agar koi kahe ke is zamane mein jab hamara Imam (atfs) ghaib hain, hum
taqayya ke zariay un ki hifazat kaise karein?

To is ka jawab ye hay ke aksar augat tagayya ki jaghon par is ki riaayat
nahi ki jati, chunancha dushmanon ke samne Imam (atfs) ke bare mein
bad-goi hoti hay, wo nazayba alfaaz kehte hain aur in alfaaz ko dohrana
un ke liay mumkin hota hay, jo Imam (atfs) ki adam-hifazat ka baais
bantay hain. Chunancha taqayya ka tark karna dar-hageeqat un ki hurmat
ki hifazat na karne ke mutaradif hay. Jaisa ke ALLAH Ta’ala ne Quran
Majeed mein hukum farmaya hay ke dushmanon ke ma’bodoon ko bura
na kaho; taake wo ALLAH Ta’ala ko bura na kahein. Is baab mein ahadees
ba-kasrat warid howi hain.

Bawanwa (52) Wazifa

Ye hay ke Dua-e-Nudba ki gira'at ki jaye, jo Imam-e-Zamana (atfs) se
mut’lig hay, aur ye aamaal Roz-e-Juma, Eid-e-Ghadeer, Eid-ul-Fitr aur Eid-

ul-Azha ke dinon mein tawajjo, khuzoo aur girya-o-zari ke saath anjam dia
jaye, jaisa ke 'Zad-ul-Ma'ad' mein zikr howa hay.

Tirpaanwan (53) Wazifa

Ye hay ke Roz-e-Juma mein, jo makhsoos taur par Imam (atfs) se mansoob
hay, khud ko un ka mehman samjha jaye aur un ki ziyarat ke liay wo
kalaymat par’hay jayain jo Sayyed ibne Tawoos ne apni kitab 'Jamal-ul-
Usbu' mein zikr farmaye hain:

Salam ho Aap (atfs) par, aay ALLAH ki Hujjat us ki zameen mein! Salam
ho Aap (atfs) par, aay ALLAH ki aankh us ki makhloog mein! Salam ho

Aap (atfs) par, aay ALLAH ke noor jis ke zariay hidayat-yaftagaan raah
paate hain aur momineen ko kushadagi naseeb hoti hay. Salam ho Aap

(atfs) par, aay ba-adab aur khaof rakhne walay! Salam ho Aap (atfs) par,
aay Wali aur khair-khuwah! Salam ho Aap (atfs) par, aay najaat ki kashti!
Salam ho Aap (atfs) par, aay chashmaa-e-hayaat! Salam ho Aap (atfs)
par, durood ho Aap (atfs) par aur Aap (atfs) ki paak-o-tayyab Ahlay Bait
(as) par! Salam ho Aap (atfs) par, ALLAH jald Aap (atfs) ke liay us nusrat
aur amr-e-zuhoor ko laay jis ka wada kia gaya hay. Salam ho Aap (atfs)
par, aay mere Mola(atfs)! Main Aap (atfs) ka ghulam hoon, Aap (atfs) ke
aaghaz-o-anjam ka irfan rakhne wala hoon, ALLAH ki bargah mein Aap
(atfs) aur Aap (atfs) ke Ahlay Bait (as) ke zariay qurb hasil karta hoon,
aur Aap (atfs) ke zuhoor aur Aap (atfs) ke hathon haq ke zahir hone ka
muntazir hoon. ALLAH se dua karta hon ke Muhammad (saww) aur Aal-
e-Muhammad (saww) par salawat nazil farmaay, aur mujhe Aap (atfs)
ke muntazireen, taabieen, madadgaron aur Aap (atfs) ke dushmanon ke
khilaf shaheed hone walon mein qarar de, Aap (atfs) ke doston ke
zumray mein shamil farmaye. Aay mere Mola (atfs), aay Sahiba-uz-
Zamaan (atfs)! ALLAH ka durood Aap (atfs) aur Aap ke Ahay Bait (as) par
ho. Ye Juma ka din hai, jo Aap (atfs) hi ka din hay, is din Aap (atfs) ke
zuhoor ki umeed hai, momineen ke liay Aap (atfs) ke hathon kushadagi
ki tawaqqo hay, aur kafiron ke Aap (atfs) ki talwaar se gatal hone ki
aarzu hay. Main, aay mere Mola (atfs), aaj ke din Aap (atfs) ka mehman
aur Aap (atfs) ki panah mein hoon, aur Aap (atfs) Kareem hain,
Kareemon ki aulad se, aur mehman-nawazi-o-panah dene par ma’moor
hain. Pas mujh ko mehmani ata farmaiye aur mujhe amaan dijiay,
durood ho Aap (atfs) par aur Aap (atfs) ke paak Ahlay Bait (as) par.

Chawwanwa(54) Wazifa

Ye hay ke 'Kamal-ud-Deen' aur 'Jamal-ul-Usbu' mein mo’tabar aur saheeh
asnaad ke saath Sheikh Jaleel-ul-Qadr, Morid-e-ltaaymad, Usman bin
Saeed al-Amri (ra) se riwayat ki gayi hay ke unhon ne is dua ke par’hnay
ka hukum dia aur farmaya ke Shion par lazim hay ke zamana-e-ghaibat
mein is dua ko par’hain.

Main kehta hon ke ye buzurg Sheikh (ra), Ghaibat-e-Sughra ke daur mein
Naib-e-Awwal thay aur un ke tamam awaamir Sahib-ul-Amr (as) ki janib
se saadir hote thay, roohi lahul fida. Pas jab bhi taufeeq wa tawajjoh
mayassar ho, is dua ko zaroor par’hna chahiay, khaas taur par Jumay ke
din Namaz-e-Asr ke baad. Jaisa ke Syed e Jaleel Ali bin Tawoos ne 'Jamal-
ul-Usbu' mein farmaya: 'Agar tum kisi uzr ki wajah se Asr ke baad ke
deegar azkar se gasir ho jaao to bhi is dua ko hargiz tark na karo; kionkay
hum ne is ki fazeelat ko ALLAH Ta'ala ke khaas fazl se pehchana hay, pas
isi par aaytmad karo."'

Is ibarat se samjha ja sakta hai ke ye dua Hazrat Sahib-ul-Amr (atfs) ki
taraf se Sayyed Ali bin Tawoos tak pohanchi, aur ye baat Sayyed (ra) ke
buland martaba ke pesh-e-nazar baeed nahi. Ye dua darj-zail hay:

Aay ALLAH! Mujhe apni ma'rifat ata farma, kionkay agar Tu nay mujhe
apni ma'rifat na di to main Tujhay na pehchaan sakoon ga aur na Tere
Rasool (saww) ko.

Aay ALLAH! Mujhe apne Rasool (saww) ki ma'rifat ata farma; kionkay
agar Tu ne mujhe apne Rasool (saww) ki ma'rifat na di to main Teri
Hujjat (atfs) ko na pehchan sakoon ga.

Aay ALLAH! Mujhe apni Hujjat ki ma'rifat ata farma; kionke agar Tu ne
mujhe apni Hujjat ki ma'rifat na di to main apne deen se gumrah ho
jaoon ga.

Aay ALLAH! Mujhe jahalat ki maut na dena aur mere dil ko hidayat ke
baad kaj (ter’ha) na karna.

Aay ALLAH! Jis tarah Tu ne mujhe apnay in Aoliya (as) ki wilayat ki
hidayat di jin ki ita'at Tu ne mere upar wajib ki hay, apne Rasool (saww)
ke baad yahan tak ke main ne Tere Aoliya ki wilayat ko qabool kia yani
Ameer-ul-Momineen (as), Hasan (as), Hussain (as), Ali (as), Muhammad
(as), Jafar (as), Musa (as), Ali (as), Muhammad (as), Ali (as), Hasan (as)
aur Hujjat-e-Qaim Mahdi (atfs) salawat-uLLAHi alaihim ajmaeen, pas (isi
tarah) mujhe sabit-gadmi aur ma'rifat ata farma.

AAy ALLAH! Mujhe apne deen par sabit-gadam rakh, apni ita'at ke liay
mera istaymal farma, mere dil ko apne Wali-e-Amr (atfs) ke liay narm
kar day, aur mujhe un aazmaishion se salamat rakh jin mein Tu ne apni
makhlooq ko mubtala kia hay. Mujhay apne Wali-e-Amr (atfs) ki ita'at
par sabit-qadam rakh, us Wali-e-Amr (atfs) par jisay Tu ne apni
makhlooq se poshida kar dia hay, pas wo Tere hukum se ghaib hay aur
Tere hukum ka muntazir hay. Tu hi us waqt ko jannay wala hay jis main
Tere Wali (atfs) ke zuhoor aur parda uthane mein maslihat hay. Pas
mujhay is waqt tak sabr de ke main na to us ki jaldi ko pasand karoon
jise Tu ne mo'akkar kia hay aur na us ki ta’kheer ko na-pasand karoon

jise Tu ne jaldi kia hay. Aur na main us cheez ke bare mein sawaal
karoon jise Tu ne chhupa rakha hay, aur na us cheez ke bare mein
justuju karoon jisay Tu ne raaz mein rakha hay, aur na Tere tadbeer ke
moaamilay mein jhagroon, aur na ye kahoon ke 'kion aur kaisay’, aur
kion Wali-e-Amr (atfs) zahir nahi ho raha jabke zameen zulm-o-jaor se
bhar chuki hay, balkay apne tamam umoor Tere supurd karta hoon.

Aay ALLAH! Main Tujh se sawaal karta hon ke apnay Wali-e-Amr (atfs)
ko hamain zahir aur hukum nafiz karnay wale ki sorat main dikha, jabkay
main jaanta hon ke saltanat, qudrat, daleel, hujjat, mashiyat, tadbeer
aur quwwat sab Tere hi gabze mein hain. Pas ye ehsan mujh par aur
tamam momineen par farma taake hum Tere Wali ko dekhain wo jo
wazeh kalam wala, roshan daleel wala, gumraahi se rehnumaiee karnay
wala, jahalat se shifa dainay wala ho. Aur aay Parwardigar! Us ki ziyarat
ko hamaray liay mumkin bana, us ke gadmon ko mazboot kar, aur
hamein un mein shamil farma jin ki aankhain us ke deedar se thandi
hon, hamain us ki khidmat mein gayam ata farma, usi ki millat par maut
day aur Qayamat mein usi ke giroh mein mehshoor farma.

Aay ALLAH! Apne Wali (atfs) ko har us shay ke shrr se mehfooz rakh jo
Tu ne paida ki, takhleeq farmai, wujood mein laiee aur surat di, aur usay

saamnay, peeche, daayn, baayn, upar aur neechay har taraf se apni aisi

hifazat mein rakh jo zaya nahi hoti aur apne Wali (atfs) mein apne

Rasool (saww) aur Rasool ke Wasi (as) ki khusosiyyat ki bhi hifazat
farmata reh.

L;,L@vﬂ’ AGCARR AL AA L CARTNARSARARILAL)
WESIBREIH Yoo Eee5adl e I H ).aUa.H Godd A3 ozl

Aay ALLAH! Un (atfs) ki umr mein izafa farma, un (atfs) ki muddat-e-
hayaat ko daraz kar, un (atfs) ko un (atfs) ke supurd karda umoor mein
madad ata farma, un (atfs) ke sharaf-o-magaam ko aur zyada buland
kar, kionkay wohi hidayat dene wale, hidayat-yafta, Qaim Mahdi (atfs),
Tahir, Muttaqi, Pakeeza, Marzi, Sabir, Shakir aur Mujtahid hain.

Aay ALLAH! Un (atfs) ki ghaibat ke taveel honay aur khabar ke munqgata
hone ke sabab hamaray yageen ko hum se na chheen, aur na hamain un
ke zikr, intayzar, ieemaan, zuhoor par yageen, dua aur salawat se ghafil
kar, yahan tak ke un ki taveel ghaibat hamain un ke zuhoor aur gayam
se mayoos na kare, neez hamara yageen un par waisa hi pukhta rahe
jaisa Tere Rasool (saww) ke gayam aur Aap (saww) ki laiee howi wahi
aur tanzeel par hay.

Neez hamare dilon ko un (atfs) ke ieemaan par mazboot farma, yahan
tak ke Tu un ke hathon hamain hidayat ke raste, azeem shahrah aur
miyana-ravi ke rastay par chala day aur hamain un ki ita'at main gawi,
un ki pairvi mein sabit-qadam rakh aur hamain un ke giroh, un ke
madadgaron, un ke ansaar aur un ke har fail par raazi logon mein garar
de.

Neez is ne'mat ko hamari zindagi aur maut ke wagt hum se na chheen,
yahan tak ke Tu hamain is haal mein dunya se uthaye ke hum hargiz
shakk mein mubtala, ahd tor’'nay wale, shubhaat ke zair-e-asar aur
jhutlane wale na hon.

Aay ALLAH! Un (atfs) ke zuhoor ko jald farma, unhain apni nusrat se
guwwat de, un ke madadgaron ki madad farma, aur jo un ke mukhalif
hon unhain zaleel kar, aur jo un ke mugabil kharay hon aur unhain
jhutlayain un par azaab nazil farma. Un ke zuhoor ke zariay haq ko

aashkar aur zulm ko khatam farma, apne momin bandon ko zillat se
najaat de, sar-zameen ko un ke zarye zinda farma, kuffar ke sarkashon

ko gatl kar, gumrahi ke sardaron ke sar tor de, jabbaron aur kuffar ko
zaleel kar, munafigeen, ahd-shiknon, mukhalifeen aur dunya ke tamam
goshon main Tere deen ke dushmanon ko un ke zarye neest-o-nabood
farma, yahan tak ke un mein se koi bhi bagi na rahay, un ki koi alamat
baqi na chhor, apni zameen ko un se paak kar, apne bandon ke dilon ko
un ke sharr se thanda kar, apne deen ki mit chuki nishaniyon ko un ke
zarye wapis le aa, apne badlay gay ahkaam aur badal di gaiee sunnaton
ki islah farma, yahan tak ke Tere deen ko un ke hathon se taza, naya aur
durust wapis lauta de, jis mein na koi kaji ho na bidat, hatta ke un ke adl
se kuffar ki aag bujh jaye, kionkay wohi Tera wo banda hay jisay Tu ne
apne liay makhsoos kia, apnay deen ki nusrat ke liay pasand farmaya,
apne ilm ke zarye muntakhib kia.

Tu ne unhain (atfs) gunahon se ma'soom qarar dia, oyoob se paak kia,
gaib ke uloom tak rasaiee ata ki, be-shumar ne'maton se nawaza, har
tarah ki najasat se paak kia aur har gisam ke mail-kuchail se saaf aur
pakeeza kar dia.

Aay ALLAH! Durood bhej un (atfs) par aur un ke tahir-o-paak ajdaad par,
aur un ke muntakhib shion par, aur un ki umeedon ko poora kar de, aur
hamaray is amal ko har shakk, shubha, riya aur dikhawe se paak kar de,

yahan tak ke hum is se Tere siwa kisi ko na chahain aur na kisi cheez se
Tere siwa kisi ka qurb talab karain.

Aay ALLAH! Hum Tere huzoor shikayat kartay hain apne Nabi (saww) ki

judayiee, apne Wali (atfs) ki ghaibat, zamane ki sakhtiyoon, fitno ke

chha jaanay, dushmano ke hum par ghalib aa jaane, dushmanon ki
kasrat aur apni qillat ki.

Aay ALLAH! Is haal ko apne us fatah ke zarye door farma jisay Tu jald ata
karne wala hay, aur apne us nusrat ke zarye jo Tu sar-buland karnay
wala hay, aur Adil Imam ke zarye jise Tu zahir karnay wala hay, aay
Ma’bood-e-Barhaq, aay Rabb-ul-Aalameen!

Aay ALLAH! Hum Tujh se sawal kartay hain ke apnay Wali (atfs) ko ijazat
ata farma takay Tere bandon mein adl ko zahir karay aur Tere

dushmanon ko Teri zameen mein khatam kare, yahan tak ke zulm ki koi
bunyaad bagi na rahay jisay wo na tor’ day, na koi bagi-manda wujood
bachay jisay fana na kar de, na koi tagat baqi rahay jisay kam zor na kar
de, na koi gila ho jise wo gira na de, na koi had ho jise wo kund na kar
de, na koi hathyar ho jisay wo na-kara na bana de, na koi jhanda ho jisay
Wo sar-nigoon na karay, na koi bahadur ho jisay wo gatl na karay, na koi
lashkar ho jisay wo shikast na de.

Aay Parwardigar! Un (dushmano) par apna tabah-kun patthar barsa, aur
apni kaat-dar talwar se unhain kari zarb de, aur apni wo quwwat un par
nazil farma jis se mujrim gaum ko koi bacha na sake. Apne dushmano,
apne deen ke dushmano aur apne Rasool (saww) ke dushmano ko apne
Wali (atfs) aur apne momin bandon ke hathon azaab mein mubtala kar.

% “r s PR A P I e 5F ez gy .,’
3@335\513:.26&.0’%6&01; cé:.S . uuf s;&d,a&gﬂ@&;%.’udy)&fﬁéﬂ

_1335%31575;‘_;;;91
Aay ALLAH! Apne Wali (atfs) aur apni Hujjat ko un ke dushmanonki
haibat aur faraib se mahfooz rakh, aur jo un ke saath makar karay, Tu us
ke saath makar farma, aur jo unhain nugsan pohnchana chahay, us par
buraiee ko musallat kar de.

Un tak kisi madad ki rasaiee kaat de, un ke dilon main roab daal de, un
ke qadmon ko hila de, unhain zahir tor par apni girift mein le, un par
apna sakht-tareen azab musallat farma, unhain apnay bandon ke
darmiyan se nikaal de, apni sar-zameen main un par la'nat kar, unhain
jahannum ki sab se nichli teh mein jagah de, unhain apne sakht-tareen
azaab main ghair lay, unhain jahannum mein jhonk de, un ki gabron ko
aag se bhar de, aur unhain apni aag ki shiddat mein mubtala kar de;
kionkay wo gumrah ho gaye, namaz ko zaya kar dia, khuwahishaat ke

peeche chal par’e aur Tairay bandon ko gumrahiee main daal dia.

Aay ALLAH! Apne Wali (atfs) ke zarye Quran ko zinda farma, aur hamain
un ka aisa noor dikha jo hamesha roshan rahay aur us main koi tareeki
baqgi na ho, murda dilon ko us ke zarye zindagi ata farma, sakht aur giray

howay seeno ko us se shifayaab kar de, mukhtalif khuwahishon aur
raahon ko us ke zarye hag par jama kar de, muattal-shuda hudood aur
nazar-andaz karda ehkaam ko us ke zarye nafiz farma, yahan tak ke koi
haqg posheeda na rahe aur koi adl chhupa na rahe balkay sab numayan
ho jaye.

Aay Parwardigar! Hamain un (atfs) ke madadgaron, un ki hukumat ko
taqat dainay walon, un ke hukum ke tabay-farmano, un ke af'aal par
raazi rehnay walon, un ke faislon ke samne sar-e-tasleem-e-kham
karnay walon mein shamil farma, neez hamain aisa bana de ke Teri
makhlooq ke muqgabil tagayye ki hajat na rahay.

Aay mere Rabb! Tu hi hay jo takleef ko door karta hay, aur bay-kas ki

dua gabool karta hay, aur azeem musibaton se najaat ata farmata hay.
Pas apnay Wali se bhi takleef ko door farma, aur unhain (atfs) apnay
wada kay mutabiq apni zameen main apna khaleefa garar de.

Aay ALLAH! Mujhe Aalay Muhammad (saww) ke dushmanon main say
garar na de, na un kay dushmano mein aur na un se bughz aur ghaiz
rakhnay walon mein se. Main Tujh se is (buray anjaam) se panah
mangta hoon, pas mujhay apni panah mein lay aur mehfooz farma.

Aay ALLAH! Muhammad (saww) aur Aalay Muhammad (saww) par
durood bhej, aur mujhay un ke tufail dunya-o-aakhirat main kamyaab
aur apnay mugarrabeen main shamil farma, Aameen, Aay Rabb-ul-
Aalameen.

Pehli Fasal

Jaan lo ke Hazrat Sahib-ul-Amr (atfs) ki sifaat aur un ki khusosiyyat ko
pechanna un umoor-e-ahimma main se hay jin ka haasil karna agli-wa-
naqli dalaail ki roshni main is zamana main lazim-o-zaroori hay.

Agarchay is mukhtasar risalay main in tamam khososiyyat ko tafseel ke
saath bayan karna mumkin nahi, magar main yahan par motabar kutub
jaisay Al-Kafi, Kamal-ud-Deen, Al-Mohajja, Bihar-ul-Anwar aur An-Najm-
us-Saqib se bees(20) sifaat ka ikhtisar ke saath zikr karoon ga takay har
shakhs ke liay Hazrat Sahib-uz-Zaman (atfs) ki shinakht ka moaamila
wazeh ho jaye.

Pehli Khusosiyyat:

Hazrat Sahib-ul-Amr (atfs) ka zuhoor aur jihad ke liay qayam Makkah
Moazzama se hoga. Ye zuhoor aylania aur aashkara hoga, yahan tak ke
har fard us par muttalay hoga.

_orrfpuis

Dosri Khusosiyyat:

Un (atfs) ke zuhoor ke waqt aik munaadi aasman say un (atfs) ke mubarak
naam, un (atfs) kay walid-e-girami, un (atfs) ke ajdad-e-tahireen (as) aur
Sayyad-us-Shohda (as) ke naam tak aawaaz day ga, jisay tamaam
makhlooqat apni apni zaban mein sunein gi. Yeh aawaaz itni pur-haybat
aur pur-asar hogi ke har sonay wala jaag uthay ga, har khar’a beth jaay ga
aur har betha khar’a ho jaye ga. Yeh nida-e-Jibreel ki hogi.

Teesri khososiyyat:
Hazrat ko jahan bhi jaana hoga, aik sufaid baadal un par saya-fagan hoga,
jis main say aawaaz aaye gi:
46 3B
Yehi Mahdi (atfs), ALLAH ke khalifa hain, pas un ki pairwi karo.
Yeh riwayat Ahlay Sunnat ke ulama ne bhi zikr ki hay.
Chothi khusosiyyat:

Log un ke noorani chehray ki barkat say is qadar mustafeed hon gay ke
sooraj aur chaand ke noor ki hajat baqi na rahay gi, balkay un ka jamaal
aalam ko roshan kar day ga.

Paanchveen khusosiyyat:

Hazrat Sahib-ul-Amr (atfs) ke hamrah wohi patthar hoga jo Hazrat Musa
(as) ke paas tha, jis par asa maarne se barah(12) chashmay phoot niklay
thay. Jab Hazrat (atfs) apne ashaab ke saath Makkah Mukarrama se
rawana hon gay to un ka munaadi nida karay ga:

B AR AP AR
Khabardar! Tum main se koi shakhs apne saath khana, pani ya chara na
lay jaye.

Pas woh patthar aik oont par lada jaye ga aur jahan kaheen gayam karain
gay woh nasb kia jaye ga, wahan se chashmay phoot niklain gay. Jo
bhooka hoga sair ho jaye ga, jo piaasa hoga sairaab hoga, aur wohi pani
un kay janwaro ko bhi pilaaya jaay ga aur unhain khoraak bhi di jay gi.

Chhati khusosiyyat:

Hazrat (atfs) ke hamrah Asaay-e-Moosavi bhi hoga. Woh is kay zariay
dushmano ko khoafzada karein gay, un ke ghor’ay aur saaz-o-saman is ke
zariay nigal liay jayain gay, aur jo kuch Hazrat Mosa (as) ne apnay asaa
kay zariay anjam dia, woh sab Sahib-ul-Amr (atfs) bhi anjaam dain gay.

Saatveen khusosiyyat:

Usi raat ki jab Hazrat (atfs) Makkah main zaahir hon gay, dunya ke jis
khittay mein bhi momin hoga, woh baydaar ho ga aur apne sarhanay aik
parcha paye ga jis par itaa’t ke alfaaz likhay hon gay, jo ma’roof aur
waazeh hon gay.

Aanthveen khusosiyyat:

Momineen Hazrat (atfs) ko is haal main daikhain gay ke woh un se door
apne mugam par hon gay, magar yun mehsoos hoga jaisay woh un kay
samnay mojood hain.

Naveen khusosiyyat:

Hazrat (atfs) ke zuhoor ke wagt momineen-o-mominaat main se kisi ke
andar koi beemari aur aayb bagi nahi rahay ga, tamam beemariyan door
ho jayain gi.

Dasveen khusosiyyat:

Hazrat (atfs) ke zamana main momineen ke fuqara bay-niyaz ho jayain
gay, zameen ke kisi khittay main koi fageer baqi na rahay ga, hatta kay
tamam Shiaan-e-Ali (as) kay qarzay bhi ada kar diay jaain gay.

Gyaarveen khusosiyyat:

Zamana-e-zuhoor main tamam momineen-o-mominaat deen ke ehkaam
se is darja waqif hon gay kay aik dosray ko in umoor mein ruju ki zarorat
na rahay gi, sab khud deen ke aalim hon gay.

Barhveen khusosiyyat:

Zamana-e-zuhoor main logon ki umrain daraaz ho jaain gi, yahan tak kay
aik shakhs apni nasal se paida honay walay hazaar (1000) aulad ko
daikhay ga. Baaz riwayaton main aaya hay kay jab wo aulaad bari hogi to
un kay kapray bhi un kay saath bar’ay hon gay aur jis rang ke libaas woh
chahain gay, khud-ba-khud usi rang main rangeen ho jaain gay.

Tairhveen khusosiyyat:

Tamam raston aur mulkon main mukammal amaan gaaim ho ga, kisi
jagah bhi khauf aur dehshat bagi na rahay gi.

Chodhveen khusosiyyat:

Shia aur Sunni dono ki riwayaton main yeh amar muttafiga taur par
waarid howa hay kay Aap (atfs) kay zamanay main zameen par adl
mukammal taur par phail jaay ga, yahan tak kay koi shakhs dosray par
zulm nahi karay ga.

Pandarhveen khusosiyyat:

Hazrat (atfs) ilm-e-baatin ke mutabiq faisla farmaain gay aur tamam
kuffar-o-munafigeen ko qatal karain gay, chahay woh bazahir apnay aap
ko un (atfs) kay ashaab zahir karain. Deen-e-Islam ko poori zameen par
jari karain gay, phir na koi jizya gqabool kia jaay ga aur na zakat roknay
walay ko maaf kia jaay ga, balkay zakat na dainay walay ko qatl kia jaay

ga.

Swolhveen khusosiyyat:

Tamam badshahoon par Aap (atfs) ko fatah haasil ho gi aur Aap (atfs) ki
saltanat dunya kay har khittay tak wusa’t ikhtiyaar kar jaay gi.

Satarhveen khusosiyyat:

Tamam hayvanaat, hatta ke jangli darinday bhi baaham ulfat-o-
muhabbat ke saath zindagi guzarain ge, aik dosray se aazaar-o-aziyyat
door ho jaay gi.

Athaarhveen khusosiyyat:

Agar koi kafir ya mushrik kisi chattan ke andar bhi chhupa hoga, to woh
chattan khud momin ko aawaaz day gi:

2212

Aay Momin! Mairay andar aik kafir ya mushrik chhupa howa hay, pas
isay gatl kar de.

Chonan-chay momin usay gatal kar day ga.
Unneesveen khusosiyyat:

Baaz riwayat main hay ke Sufyani ka lashkar, jo kay teen(3) laakh
sipahiyon par mushtamil hoga, Madina-e-Munawwara say Makkah
Mukarrama ki taraf Imam (atfs) ke qatal ke iraday say bheja jaay ga. lab
woh lashkar Makkah-o-Madina ke darmiyan sehra main pohnchay ga to
Jibraieel (as) nida dain gay:

et B3YIEEIG
Aay zameen! In sab ko nigal lay.

Chunan-chay pori zameen unhain nigal lay gi aur sirf do(2) ya teen aadmi
bagi bachain gay.

Beesveen khusosiyyat:

ALLAH Ta'ala kay mojizay se Hazrat (atfs) bohat se dushmano ko dobara
zinda farmaain gay takay un se intiqam lia ja sakay. In tamam umoor ki
tafsilaat kitab Mikyal-ul-Makarim main riwayat ki roshni main zikr ki gai
hain.

Doosri Fasal

Kitab Zad-ul-Ma'ad aur deegar kutub mein Imam Sadig (as) se mangqool
hay ke jo shakhs Dua-e-Ahad chalees subhon tak par’hay ga, woh Hazrat
Qaim (atfs) ke ansaar main shumar kia jaay ga, aur agar woh zuhoor se
pehlay wafaat pa gaya to ALLAH Taala usay qabr se nikal kar Aap (atfs) ki
nusrat kay liay bheje ga. Neez har lafz ke badlay ALLAH Taala us kay liay
hazar naykian likhay ga aur hazar gunahon ko maaf farmaay ga. Yeh wohi
azeem dua hay:

Aay ALLAH! Aay azeem noor kay Parwardigar, buland-o-bala arsh ke
malik, josh maartay samandar ke Parwardigar, Taurait, Injeel aur Zaboor
ko nazil karnay walay, thandi aur garam faza kay rabb, Quran-e-Azeem
ko nazil farmanay walay, mugarrab farishton, ambiya (as) aur mursaleen
(as) kay Parwardigar!

Aay ALLAH! Main tujh se tere moazziz chehra kay waseela say, tere
noorani chehra ke waseela say, teri gadeem baadshahi kay waseela say
sawal karta hoon, aay hamesha zinda, aay Qaim-biz-Zaat! Main tujh say
tere us naam kay waseela say sawal karta hoon jis kay sabab aasman-o-

zameen roshan howay, aur is naam kay zariay jis ke zariay pehlon aur
pichlon ki islah howi. Aay woh jo har zinda se pehle bhi zinda tha, aur
har zinda ke baad bhi zinda rahay ga, aur jab koi zinda na hoga to bhi
zinda hoga, aay murdon ko zinda karnay wale aur zindon ko maut
dainay walay! Tere siwa koi ma’bood nahi.

Aay ALLAH! Apne Wali (atfs), hamaray Mola (atfs), Imam-e-Hadi Mehdi
Qaim (atfs) par apni rehmat nazil farma, un ke tahir ajdad (as) par
durood bhej, aur in tamam momineen-o-moominat ki taraf se jo
zameen ke mashriq-o-maghrib, maidan-o-pahar’, khushki-o-tari mein
maujood hain, neez meri, meray waaldain, aulad aur bhaiyoon ki taraf
say aisa durood bhej jo tere arsh ke wazan, tere kalamat ki siyahiee, aur
woh sab kuch jo tere ilm main hay, ke barabar ho.

Aay Allah! Main aaj ki subh aur apni tamam umr ke dinon main Hazrat
(atfs) ke liay aik ahad, aik aqd aur aik bai'at ko apne galay ka tauq bana
kar taza karta hoon, main is se hargiz phirnay wala aur hargiz hatnay
wala nahi hoon.

Aay ALLAH! MUJhay un (atfs) ke ansar, madadgaron, un (atfs) ke difa
karnay walon, un (atfs) ke haajat ko poora karne mein tezi karnay
walon, un (atfs) kay ehkaam-o-nawahi ko baja lanay walon, un (atfs) ki
marzi ke tabi'on aur un (atfs) ke samnay shahadat panay walon main
shamil farma.

Aay ALLAH! Agar mere aur un (atfs) ke darmiyan maut, jo ke tere
bandon par aik tay-shuda amar hay, haail ho jaay, to mujhay meri qabr
say is haal main nikal ke mairay kafan mairi kamar par ho, main apni
talwar kheenchay howay, apna naiza tayyar kiay, aur hazir-o-ghaib ki
taraf dawat dainay walay ki dawat par labbaik kehta howa uthoon.

Aay ALLAH! Mujay un (atfs) kay m;orani aur rasheed chehre ki ziyarat
ata farma, aur meri aankhon ko un (atfs) ke deedaar se thanda kar, un

(atfs) ke zuhoor ko jald farma, un (atfs) ke khurooj ko aasaan kar, un
(atfs) ke raaste ko kushada bana, mujhe un (atfs) ke raaste par gaamzan

kar, un (atfs) ke hukum ko jaari farma, un (atfs) ki kamar ko mazboot

bana, un (atfs) ki pusht ko qavi kar, apni zameen ko un (atfs) ke zariay

aabaad kar, apnay bandon ko un (atfs) ke zariay zinda kar, kionkay Tu
nay farmaya aur Tera gaul bar-haqq hay: Zulm aur fasad khushki aur tari

main logon ke aamaal ke baais zahir ho chuka hay.

Aay ALLAH! Apnay Wali (atfs), apnay Wali (atfs) ke baitay, aur apnay
Nabi (saww) ki beti ke farzand (atfs) ko, jo ke tere Rasool (saww) ke
naam se mosoom hay, hamaray liay dunya-o-aakhirat main zahir farma,
yahan tak kay woh baatil ke kisi bhi asar ko bagi na chhor’ay magar usay
neest-o-nabood kar day, aur hagq ko zahir-o-sabit farma de.

Aay ALLAH! Unhain (atfs) apnay mazloom bandon kay liay panah gah,
be-yaar-o-madadgaron kay liay madadgar, tere muattal shuda ahkaam
kay liay mujaddid, tere deen ki nishaniyon aur tere Nabi (saww) ki
sunnaton ke liay muhafiz-o-moayyad garar day, aur unhain (atfs)
zaalimon kay zulm aur dushmano ke hamlon say mehfooz rakh.

Aay ALLAH! Apnay Nabi Muhammad (saww) aur un kay Ahlay Bait (as)
ko un (Hazrat Qaim (atfs)) ke deedaar se khush farma, aur un sab ko bhi
jo un (atfs) ke deen ki dawat par labbaik keh chukay hain. Neez aay
Parwardigar! Tu hum par reham farma, jo tere Nabi (saww) ke baad be-
basi, kamzori aur iztirab ki halat main hain.

Aay ALLAH! In (atfs) ke zuhoor ke zariaye is ummat se is bari ghabrahat
aur museebat ko door farma, aur un (atfs) ke zuhoor ko hamaray liay

jald farma, be-shak log usay door samajhte hain lekin hum tere rahm se
isay qareeb jaante hain, aay sab se ziaada reham farmanay walay!

Phir tum apni daain raan par teen martaba haath maaro aur har baar
kaho:

R TINNG A e)
Al-Ajal, aay mere Mola! Aeay Sahib-uz-Zaman (atfs)!

Aakhir main may tamam moazziz garieen se dua ki darkhwast karta hoon,
ALLAH Jalla Shanahu se umeed kartay howay ke woh mujhay aur mairay
deeni bhaiyon ko Sahiba-uz-Zaman (atfs) ke ansar-o-madadgaron main
qarar de.

P sl
[69]




Swiss Collechon

EXCLUSIVE PERFUMES
GET 1 50ML+5ML (10%EXTRA)

.// 1 LIMITED TIME GET
| OFFER OUD AL AL

RS. 3500/-

- 0UD AL
@Qz FATIMA

5045 ml (10% EXTRA) |
eau de parfum ].- eau de parfum
1.86 floz./55 mle Wi 136Hm/55m|0 |

'I.-r‘: - .".I‘"Q!-- " .
Please visit our website WiNWlRSMpeumesicom
to view complete product range.

Order Now! 0092-301-1131550 / 0092-301-1131549




HEMANT
\ _ _

" . f
Live Naturai

7

Skin Care | Hair Care | Health Care | Fragrances | Herbal Oils

Scan Me
For 20% OFF

OF~30)

[=]




	pg-01
	pg-02
	pg-03
	pg-04
	pg-05
	pg-06
	pg-07
	pg-08
	pg-09
	pg-10
	pg-11
	pg-12
	pg-13
	pg-14
	pg-15
	pg-16
	pg-17
	pg-18
	pg-19
	pg-20
	pg-21
	pg-22
	pg-23
	pg-24
	pg-25
	pg-26
	pg-27
	pg-28
	pg-29
	pg-30
	pg-31
	pg-32
	pg-33
	pg-34
	pg-35
	pg-36
	pg-37
	pg-38
	pg-39
	pg-40
	pg-41
	pg-42
	pg-43
	pg-44
	pg-45
	pg-46
	pg-47
	pg-48
	pg-49
	pg-50
	pg-51
	pg-52
	pg-53
	pg-54
	pg-55
	pg-56
	pg-57
	pg-58
	pg-59
	pg-60
	pg-61
	pg-62
	pg-63
	pg-64
	pg-65
	pg-66
	pg-67
	pg-68
	pg-69
	pg-70
	pg-71
	pg-72

